
Aktuelle saker for Hordaland (kva var viktig for Hfk)

Nordsjøkommisjonen vart oppretta i 1989 som ein geografisk underkommisjon av Conference of Peripheral 
Maritime Regions (CPMR). Organisasjonen har i dag 31 medlemmar som representerer 8 land rundt 
Nordsjøen. Nordsjøkommisjonen er først og fremst ein politisk organisasjon – ein arena for regionar rundt 
Nordsjøen til å samordne interesser, samarbeide og utvikle politikk. Arbeidet i NSC vert styrt av 
strategidokumentet North Sea Region 2020. Strategien blir operasjonalisert gjennom arbeid i dei tematiske 
gruppene.

15. juni 2016 i Billund (DK)

Dagsorden følgjer ein fast mal med m.a. følgjande punkt:
- Informasjon frå medlemsregionane 
- Clean shipping
- Clean transport
- TEN-T og Connecting Europe Facilities 
- Transportrelaterte søknader til Interreg Nordsjøen
- Saker vedr. Nordsjøkommisjonen og CPMR

Informasjon frå medlemsregionane: Sambanda over Limfjorden i Danmark er i ferd med å nå 
kapasitetsgrensa for lastebilar, nok som kan få negative effekt for ferjetrafikken til Norge og Sverige. 
Det vart oppmoda om politisk støtte frå politikarar i desse to landa for å få prioritert sambanda. 

Tidlegare planar for høgfartbaner i Danmark er reversert, mens i Sverige er det under planlegging av 
høgfartbaner mellom Gøteborg og Malmø og Stockholm. Det er også peikt på behov for utvikling av 
banene mellom Oslo og hhv Gøteborg og mot Stockholm med dobbeltspor, men det er ingen konkrete 
planar førebels. 

Hordaland orienterte om prosessen med nye ferjeanbod og om støtta frå Enova.

Clean Transport: Det er utarbeida eit notat med oversyn over bruk av alternativ drivstoff i transport i 
medlemsregionane. 

Clean shipping: Hordaland har hatt eit ansvar for å følgje opp clean shipping grunna at 
fylkeskommunen var lead partner for prosjektet CNSS (Clean North Sea shipping). Dette prosjektet er 
avslutta, og det er difor bedt om at andre tek over dette ansvaret.

Transportrelaterte søknader til Interreg Nordsjøen: Det vart ei søknadsrunde for Nordsjøprogrammet 
med frist 14. mars. Det vart fire prosjekt under tema Transport, og medlemsregionar i NSC deltek i alle 
fire søknadene. Prosjekta er:
- COMBI: Fokuserer på utvida pendlingsavstand for sykkel.
- SURFLOGH: Smarte logistikknutepunkt for byar. 
- HyTrec2; Hydrogen brenselcelle i lastebilar. 
- G-PaTRA: Fremje rural transport.

Møre og Romsdal er interessert i å få fram prosjekt knytt til hydrogen på ferjer.

TEN-T og Connecting Europe Facilities: TEN-T kjernenettverk omfattar på transportsida infrastruktur 
(veger, jernbaner, indre vassvegar, hamner, lufthamner) og naudsynt tenestyting for dette. Denne er 
delt inn i 9 europeiske korridorar. Noreg er med i ein korridor (scan-med corridor som går frå Palermo i 
Italia til grensa mellom Russland og Finland), som har ein forgreining til Oslo. Vestlandet er ikkje 
omfatta av TEN-T kjernenettverk. Connecting European Facilities er eit program for investeringar i 
infrastruktur, og finansierer m.a. prosjekt innan TEN-T kjernenettverk. Sjølv om nettverket ikkje direkte 
berører Vestlandet, er det sentralt av omsyn til framtidig godsstraumar gjennom Europa. Hordaland er 
først og fremst tilknytta gjennom skipskorridorar med kontinentet. 

På møtet vart det orientert om siste søknadsrunde om midlar. Det kan synast som om utkantane av 
TEN-T nettverka ikkje når opp i prioriteringane, dei vert sett på som nasjonale anleggjande, noko 
representantar i gruppa reagerer på. 


